КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

«Коми Республикаын оланiнысь да коммунальнöй услугаясысь мынтысьöм вылö субсидияяс гражданалы сетанног йылысь»

 Коми Республикаса Правительстволöн 2003 во апрель 2 лунся

53 №-а шуöмö вежсьöмъяс пыртöм йылысь

1) «Федеральнöй оланiн политика подувъяс йылысь» Россия Федерацияса Оланпас серти Коми Республикаса Правительство шуис:

2) Пыртны «Коми Республикаын оланiнысь да коммунальнöй услугаясысь мынтысьöм вылö субсидияяс гражданалы сетанног йылысь» Коми Республикаса Правительстволöн 2003 во апрель 2 лунся  53 №-а шуöмö татшöм вежсьöмъяс:

Коми Республикаын оланiнысь да коммунальнöй услугаясысь мынтысьöм вылö субсидияяс гражданалы сетан пöрадокын, мый вынсьöдöма шуöмöн (содтöд):

3) 5 пункт гижны тадзи:

«5. Субсидиялысь ыджда индiгöн артавсьö йöзлöн мынтысьöм:

1) олан жыр медалöмысь (оланiн медалысьяслы);

2) оланiн видзöмысь да дзоньталöмысь, сы лыдын  услугаясысь, кодъясöс петкöдöма самоокупаемосьт вылö (пос клеткаяс да ёг петкöдан провод весалöм, бытöвöй шыбласъяс петкöдöм, лифтъяс видзöм да быд лунъя дзоньталöм да мукöд); 

3) коммунальнöй услугаясысь (кöдзыд да пöсь ваöн могмöдöм, биаруöн могмöдöм, биöн могмöдöм, ва нуöдöм да шоныдöн могмöдöм, сы лыдын чорыд ломтас ньöбöм да вайöм, эм кö пач).

Олысьяслы, кодъяслöн эм пач, чорыд ломтас ньöбöмысь да вайöмысь субсидия ыдждаö пырысь мынтысьöм урчитöм дырйи тшöт вылö босьтсьö:

4) олысьяслы став олан плöщадьысь 1 квадратнöй метр вылö чорыд ломтас ньöбан да сiйöс ваян норматив, мый вынсьöдöма индöм пöрадок серти меставывса асвеськöдлан органъясöн;

5) керкаясын, кöнi эм пач, олысьяслы чорыд ломтас вылö торйöн вузалан дон, мый вынсьöдсьö индöм пöрадок серти Коми Республикаса Правительствоöн;

6) олысьяслы чорыд ломтас вайöм кузя рöскод, мый эскöдсьö колана мынтысян документъясöн, кодъяс подулалöны вайöмыслысь донсö.

7) Субсидиялысь ыджда арталiгöн оз позь шыбитны збыль сетан öткымын услуга сикас.»;

8) 7 пункт гижны тадзи:

9) «7. Субсидияяс индыссьöны меставывса асвеськöдлан органъясöн уполномочитöм организацияöн гражданинлöн семья нимсяньысь либö ас нимсяньыс (öткöн олысь гражданалы) гижöмöн сетöм шыöдчöм подув вылын, кытчö колö содтыны:

10) 1) займитöм олан плöщадьын регистрируйтöм семьяса быд членлысь чöжöс индöмöн семьялöн öтувъя чöжöс йылысь справка;

2) займитöм олан плöщадь вылын регистрируйтöм йöзöс индöмöн олан местаысь справка;

11) документъяс, кодъяс эскöдöны эм-абу керкаын пач да ыджыд-ö

 олан жыръясöс шонтан плöщадь (йöзлы, кодъяс олöны пача керкаясын);

4) мынтысян документъяс, кодъяс эскöдöны чорыд ломтаслысь збыль ньöбöмсö да вайöмсö,  либö чорыд ломтасысь да сiйöс вайöмысь услугаяс мынтöм вылö сетöм мынтысян документъяс (йöзлы, кодъяс олöны пача керкаясын).».

Коми Республикаса Юралысь                                              В. Торлопов

Сыктывкар

2003 вося декабр 29 лун

